
15. júní.  Enti við að búa mig til fararinnar.  Ágúst Elísson hjálpaði mér að koma dóti mínu um borð.  Kom til Guðrúnar Jónsd[óttur].  Hún gaf mér kr. 4.00 og 4 epli og mjólkurglas!  Eg ætla að skrifa henni í sumar.  Afh[enti] Knúti kr. 17 til bókakaupa fyrir mig.  Próf var í Fysiologiu.  Óskar.  Jón 16.  Helgi.  Páll.  K.

Fór á hjóli til Hafnarfjarðar.  Ól. Ól. léði mér.  Ágúst Elísson fylgdi mér áleiðis, en afturhjól hans sprakk og varð eg að skilja við hann.  Sprengdi nú spóann á gallagrip Óla og kom rétt mátulega til að ná út í Botníu.  Hefði eg hitt bifreið á leiðinni mundi eg hafa farið í hana en engin kom.  Kritisk situation!  Einhverjir urðu eftir í Hafnarfirði; reru á eftir Botníu, en var ekki beðið þeirra.  Frá Hfnf. fór svo Botnía kl. 4¼ e.h.  Við höfðum 2 [eða 2.] pláss.  Kom út og sá Snæfellsjökul um kl. 12 og Svörtuloft.  Kl. að ganga 2 stönsuðu Engl[endingar] okkur og töfðu ca. 1 klt.  Komu um borð og skoðuðu skjölin.  Kl. 6 komum við á Patreksfjörð og stóð skipið þar við 2-3 tíma.  Kom svo til Bíldudals kl. ca. 12.

16. júní.  Hrjóst[r]ug eru Vestfjarðafjöll!  Enginn gróður, nema hér og hvar í smábollum eða hvömmum eða rimum með sjó fram.  Víða grár sandur eða gulleitur.

Í land á Bíldudal, bygð nokkur.  Undirlendið nær ekkert, nema ofurlítið upp af botninum.  2-3 bæir.  Frá Bíldudal kl. 5½.  Utanvið Dýrafjörð mætti okkur mótor[bátur], er tók Ólaf Proppé o.fl.  Röðin á Vestfjörðum er þessi:  Patr[eks]fj[örður], Tálknafj[örður], Arnarfj[örður], Dýrafj[örður], Önundarfj[örður], Súgandafj[örður].  Þá kemur Skálavík, svo Bolungarvík ca. 1000 íbúar, því töluv[erð] bygð.  Þá Hnífsdalur, þar nokkur bygð ca. 500 íbúar og ca ½-[tíma] gangur þaðan inn í Ísafjarðarkaupstað við Skutulsfjörð.  Firðirnir úr djúpinu innan Skutulsfjarðar eru:  Álftafjörður, Seyðisfj[örður], Hest[fjörður], Skötufj[örður], út af þeim 2 Vigur, Ögurvík, Mjóifjörður, Vatnsfj[örður], Reykjafj[örður], Ísafj[örður], þá Jökulfirðirnir allir norðan megin.

17. júní.  Botnía liggur við bryggju.  Við gengum í land 3.  Bened[ikt], Jón [og] eg löbbuðum upp í brekku og rituðum bréf heim.  Milt veður þó suddi af og til fyrri hlutann, en sólskin seinni hlutann.  Átum í gistihúsi, sem Loftur Guðmundsson tengdasonur gömlu konunnar í Æðey og Gísli Hjálmarsson og nýja konan hans hafa nýlega stofnsett.  (Kostaði 1,50; kókósúpa og góðar tvíbökur og steik, brauð og [...].  Lúðraspil og knattleikur!  Hitti Jón Arinbj[arnar]son.  Hann er sýslumannsskrifari og hefur nýlega keypt ½ hús, langar til að spekúlera.  Trakteraði á kaffi.

Frá Ísafirði kl. 7.  Komum upp á þilfar þegar farið var fram hjá Goðafossi, þar sem hann stendur á réttum kili við Straumnes utarlega.  Afskapleg auðn er að sjá í landi, fannirnar í sjó niður og í hverju gili en fjöllin þverhnýpt í sjó niður, naktar skriður, nema í smá bollum eða hvömmum, fjallabrúnirnar eru alveg sléttar, eins og skúraðar, í því ólíkar Austfjarðafjöllunum, sem öll eru tindótt.  Sá Hornbjarg.

18. júní.  Komum kl. 8 f.h. til Hólmavíkur.  Skrifaði Steinþóri í land!  Fannir í sjó niður, kuldi og hálfgerð hríð.  Frá Hólmavík kl. 1 e.h.  Nú varð hálfvont í sjó er út í Húnaflóa kom.  Varð snöggvast sjóv[eikur].  Komum á Blönduós kl. ca. 4 e.h.  Þar hálfger alda.  Þar lá skipið til kl. 1 f.h.

19. júní.  Hélt þá áleiðis til Sauðárkróks.  Sá Drangey, menn voru á bátum þar úti að hirða fugl og egg.  Komum á Sauðárkr[ók] kl. 2 e.h.  Í land.  Gengum 4 (Jón G., Guðm., Kr. og eg) inn að Sjávarborg, er bær sá á höfða einum er stendur upp úr lá[g]lendinu vestan Vestri Héraðsvatna og Hegraness.  Ofan höfðans er vatn eitt mikið, Miklavatn, en á hlið er annað vatn minna og höfðum við gengið á bakka þess, heim að bænum.  Keyptum ýmisl[egt] í kaupstaðnum!  Frá Sauðárkr[óki] kl. 4.  Uppi á þilfari út Skagafjörð, meðan siglt var fram hjá Málmey.

20. júní.  Komum til Akureyrar kl. 4 f.h., í land kl. 6.  Gengum um bæinn í sólskini og blíðviðri!  Á Oddeyrartanga voru hrúgur af smá fisk[i] á bryggjunum.  Vorum að hugsa um að fara á bifreið fram að Grund, en þótti of dýrt kr. 30 pr. bíl.  Gekk með Sigurði inn að kirkju og aftur til baka.  Kom til Bergljótar systur mömmu.  Arnheiður og Guðríður eru hjá henni.  A[rnheiður] á pósthúsinu.  Kom heim meðan eg var, en G[uðríður] vinnur í gróðrarstöðinni.  Kemur ekki heim allan daginn.  Eg fékk bát hjá Gunnari og rerum við 3 yfir Eyjafjörð, eg, Jón G., Ben. Waage.  Gengum upp að Veigarstöðum og keyptum skyr og rjóma eins og við gátum  í okkur látið pr. 70 au[ra] á mann.  Strákurinn er vildi fá keypt áfengi í skipinu [er] Sigfús Þorbergsson frá Ærlæk[?].

Gekk inn í gróðrarstöð með Bjarna.  Gróðrarstöðin ljómandi falleg, alsett furu, greni, barrfelli, víði, birki, reyniviði og álmi (?).  Alt þó enn fremur smávaxið ca. mannhæð og minna, því gróðrarstöðin svo ung.  Læk hefur verið veitt eftir miðri gróðrarstöðinni og fellur hann af fjölda þrepum, því gróðrarstöðin er í brekku eða gili.  Stórt tvílyft hús er í gróðrarstöðinni miðri við götu og býr garðyrkjumaðurinn þar.  Keypti 3 pör sokka á 1/00 í Hamborg.  Berglj[ót] og Arnh[eiður] komu niður á bryggju [og] gáfu mjólkurfl[ösku].

Lögðum frá Akureyri kl. 9 e.h.  Ágætt veður sólskin en nokkur gola.  Altaf meiri snjór í fjöllum eftir því sem utar dregur.  Mikill á Ólafsfirði og Svarfaðardal.  Sá vel Dalsmynnið og Höfðaströndina.  Bæina Laufás og Höfða o.fl.  Að sofa kl. 1 e. miðn[ætti].

21. júní.  Komum á Húsavík kl. 5 um nóttina.  Sólskin, rjómalogn, sléttur sjór!  Í land kl. 10 f.h.  Gengum upp á Hótel Húsavík; þar veitir Sigurjón Þorgrímsson frá Hraunkoti í Aðaldal.  Hitti ekkert af frændfólki mínu.  Lögðum nú af stað gangandi út á Tjörnes, yfir leiti og lautir, læki og nes, fram hjá Héðinshöfða og fl[eiri] bæjum.  Steinhús í Héðisnföfða reisulegt.  Keyptum þar mjólk að drekka.  Komum í kolanámurnar kl. 2 e.h.  Þar er verið að vinna í mörgum stöðum utan í ca. 60 metra háum móbergskambi og er kolalagið ofarlega í honum.  Sáum við menn þar hátt upp[i] moka frá sér sandi og möl.  Á ein rennur niður kambinn og myndar fallegan foss; Skeifárfoss, [en áin] Skeifá.  Tréskúr einn papp[a]lagður hefur verið gerður fyrir þá er vinna fyrir landssjóð.  Er skúr þeim skift í skrifstofur 2 fyrir verkstjórana, svefnstofu fyrir stúlkurnar og eldhús í miðju húsi, en vinnumannastofa með 8 tveggja manna rúmum og 6 1-manns og borðum eftir miðju.  Hér hitti eg Benedikt gamla Jónsson bróður pabba.  Hafði hann brugðið sér hingað til að sjá um að kol yrðu send suður til pabba á mótorbát, sem var á förum.  Nokkrir sunnanmanna komu á mótorbát frá Húsavík og fór Bened[ikt] heim með honum.  Bárum upp dót okkar og komum fyrir.  Gengum upp á brún, húsið er í fjörunni.

22. júní.  Fyrsti vinnudagur.  Mokum okkur inn í skriðu, myndum stóran sléttan flöt.  Eigum að komast undir kolalagið.  Mokum í hjólbörur og ökum út.  Fengum í gær lax að borða og brætt út á, en brauð með í dag áður en út var farið.  Kaffi og smurt brauð með al[l]s lags ofaná; keti, rúllupylsu o.fl.  Kl. 11-12 borðað saltfiskur og hrísgrj[óna] sætsúpa.  Kl. 3½-4 kaffi og eins br[auð] og í morgun og eftir vinnu kl. 6½ kjöt og súpa og eitt egg á mann og brauð.  Vel er nú af stað farið, bara að áframhaldið verði þessu líkt.

23. júní.  Nú fengum við jólabrauð með morgunkaffinu!  Í nótt hefur stöðugt rignt og rignir enn.  Við sitjum inni [og] lesum, skrifum, skröfum og spilum!  Byrjuðum að vinna kl. 12 og unnum til kl. 11 e.h.  Gekk á með regn- og hríðarjeljum, kuldahryssingur!  Norðlendingarnir unnu ekkert.  Eg ætlaði til Húsavíkur, en hætti við það vegna þess hve veðrið var slæmt og seint var hætt.

24. júní.  Sunnudagur.  Hálf kalt veður, gekk upp á bakka með Bjarna og las í The two heiresses eftir C. Brame [? eða Braine eða Brainë o.s.frv.].

25. júní. Brennandi hiti!  Eg, Jón G., Guðm. Hallds. fórum í sjó um kvöldið.  Enti við ensku söguna.

26. júní.  Sólskin, gola, brim!  Um kvöldið kom hér Geir Zoëga verkfræðingur.  Regn og stormur [og] brim að kveldi.

27. júní.   Regn ýmist, eða hríðarél, kuldi og brim, en að kveldi logn og brennandi sólskin.  G. Zoëga hér enn.  Eg límdi collodionplástur á ýmsa.

28. júní.  Sólskin í dag.  Eg og Mundi í sjó eftir vinnu.

29. júní.  Hríð af og til um daginn.

30. júní.  Sólskin og hiti.  -  Fyrir þúsundum ára var heitt hér á landi, hitabeltisskógar, líkl[ega] pálmar eða mahog[a]n[y] þöktu landið, en skógargrundin var vaxin geysi miklum eltingum og burknum, þar sem þéttastur var skógurinn, en í rjóðrum þaaaar sem sólin komst betur að vaggaði sér rósin og draumsóleyin innan um.  Alla vega lit brönugrös, al[l]s konar skrautlegir fuglar kvökuðu í skóginum þrungnum af ilm, sætum.  en ekkert lán er eilíft og slíkt sannaðist og hér.  Al[l]t í einu einn sólbjartan dag skellur á aftaka stórviðri, trén svigna til farðar fyrir afli vindsins og bæla niður undirgróðurinn, en þegar min[n]st varir skellur á lolniðamyrkur og ösku rignir yfir landið marga daga samfleytt þar til al[l]t er komið í kaf og askan nær marga metra yfir hæstu trén.  Nú styttir loks upp, en nú er landið líka öræfi, en blár og gulur sandur þekur það al[l]t.  Ekkert ber vitni um líf.  Nú líða hundruð og tugir hundruða ára [og] landið smá frær upp.  Enn er loftslagið eins og áður og brátt er landið aftur þakið hitabeltisgróðri, en aftur kemur illviðri og öskufall og eyðir gróða jarðarinnar og endurtekur þetta sig hvað eftir annað, eftir mismunandi langan tíma.  En nú verður önnur breyting.  Þungamiðja jarðarinnar færist til og hendast þá þeir hlutar jarðarinnar sem áður voru í hitabeltinu út til pólanna nýju, sem nú myndast.  Ísland lendir í kuldabeltinu og verður þakið jökli, liggur nú enn undir snjó og jökli í þúsundir ára, en þá tekur jöulinn smám saman að bráðna, því veðráttan lýnar, landið rís undan jöklinum og grær smám saman upp, en gróðurinn er nú ekki lengur hitabeltisgróður, en mestmegnis gras og smávaxin skógarviður og lyng.  Nú líða enn þúsundir ára þar til mennirnir koma til landsins og meir en þúsund ár þar frá þar til þeeri veita eftirtekt leyfum hitabeltisgróðursins, sem nú er orðinn að svörtu hörðu efni, kolum; brúnkolum undirskógarnir, en stærri skógarnir að surtarbrandi, liggur vanalega ofaná.  Landið hefur af og til verið undir sjó.  Það sýna skeljarnar og fjörugrjótið sem sums staðar er ofaná.

Afmæli Auðar í dag það 25.

1. júlí.  Sunnudagur.  í gær gekk eg til Húsavíkur ásamt með Jóni Helgasyni og Héðni syni hans.  Komum kl. 11 inneftir.  Benedikt háttaður.  Unnur og Sigurður líka.  Eg því heim til Jóns Helgas[onar].  Svaf hjá Jóni Hauk, syni hans, 21 árs.  [Hann] verður við rafstöðina [í sumar].  Ætlar að kvænast í haust stúlku norðan af Sléttu, var þar kennari einn vetur.  Bergljót dóttir Jóns H[elgasonar] 17 ára gekk um beina um kvöldið.  Hefur málróm líkan Berglj[ótu] móðursystur sinni í Garði.  Jón og Herdís Benediktsdóttir eiga fjölda barna; 4 uppkomna syni: Hörð (ekki heima), Jón Hauk, Helga og Héðinn (hér), Benedikt og 2 dætur Berglj[ótu] og [...] sem er barnfóstra hjá Unni.  Benedikt bróðir pabba var með mér nær allan daginn.  Kom m.a. með mér til Unnar og Sig[urðar].  Hún lasin af ristli og liðagigt.  Þau eiga unga drengi 2; Jón og Benedikt.  Til Aðalbj[argar] og Jóns Baldv[inssonar] kom eg.  Þau búa í sama húsi og Jón H[elgason].  Eiga fjölda barna.  Bened[ikt] elzta barn þeirra ca. 17 ára ekki heima.  [Hann er] frammi í dölum hjá frændfólkinu.  Skoðuðum rafmagnsstöðina.  Benedikt léði mér 5 bækur; Drottning ??? í kóngshelli ??? eftir Selmu Lagerlöf, Den sidste Glæde eftir Knud Hamsun og 3 hefti af Rétti sínum o.fl. ???  Gekk heim í námur um kvöldið með feðgunum.

2. -7. júlí.  Útborgað 2. júlí kr. 75.00.  Sólskin og hiti alla daga vikunnar.  Unnið að því að undirb[úa] námugöng, en tekin nokkur kol á laugardag.  Skrifaði heim Auði, pabba, mömmu.  Fékk áður bréf og blöð frá mömmu og pabba.  Á sunnudag símaði eg heim.  Heyrði illa.  Sigga og pabbi komu í saímann.  Frétti að Sigurður frá Stafafelli hefði kvænst [] Ragnhildi frænku sinni og heitm[eyju] Guðmundsdóttur frá Lundum í Stafholtstungum.  Eg fór í sjó nær dagl[ega].

8. júlí.  Sunnudagur.  Viktaði mig.  Er 75 kg.  Las Do. í Kongsh. uppi á bakka.  Lá þar með Bjarna.  Fórum heim að Hallbj[arnar]st[öðum] og keyptum þar mjólk.  2 synir Jóns P. Gauta komu í ninnu hingað.

9. júlí.  Botnia kom á Húsav[ík] í gærkvöldi kl. að ganga 12.  Fengum í dag póst, eg bréf frá Auði.  Á böggul á Húsavík hjá Bened[ikt] er Jónas Jónasson student frá Flatey kom þar.  10 menn komu í Hringversnámur þ.á.m. Ólafur sem einu sinni var í men[n]taskólanum.  Við Bjarni gengum með honum upp að Ytri-Tungu.  Hann trakt[eraður] á mjólk.  Við fylgdum honum að Árbæ.  Þá heim.

10. júlí.  Veðrið eins og að undanförnu.  Þorst[einn] Jónsson eigandi hringversnáma kom hér.  Las Mgbl. o.fl.

11. júlí.  Sólskin og hiti.  Bened[ikt], Bjarni, Óskar og Pétur fóru á sjó og veiddu 6 marhnúta!!  Gekk upp á bakk eftir veginum sem Bened[ikt] Waage ruddi.

12. júlí.  Al[l]taf sama veðráttan.  Í gær er eg gekk upp á bakkann fan[n]st mér eins og vera komin hátíð, svo mikil eru viðbrigðin frá því að vera al[l]taf hér í fjörunni.  Sagði Bensa Sv. og Þórh. söguna "the two heirnesses" eftir Charlotte Brame - og byrjaði uppi á bakka á "The miserable[s]".

13. júlí.  Fluttum í rúmið við gluggann.

14. júlí.  Ætlaði inn á Húsavík á hesti er Grímur Snædal bauð, en sem aldrei kom.

15. júlí.  Sunnudagur.  Fór ríðandi inn á Húsavík með Sigurði Verkstjóra.  Komum til Sig. Sigfúss. og Unnar.  Hún nú á fótum og frísk.  Gengur á útlendum búning[i], hafði nú stóran sumarhatt.  Hún er skem[m]tileg og frúarleg.  Sigurður og Unnur fylgdu okkur ríðandi út að Héðinshöfða.  Fór út að Hallbjarnarstöðum.  Þar var ungmennafélags skem[m]tun um daginn og var fólk ófarið.  Hitti Halfdán Jakobsson frænda og bað um hest í Ásbyrgisferð.  Heyrði tvær ræður góðar til Kára á Hallbj[arnar]st[öðum] og Kristjáns í Syðri-Tungu.

16. júlí & 17. júlí & 18. júlí & 19. júlí & 20. júlí & 21. júlí.  Þoka af og til í vikunni, en steikjandi hiti á milli.  Fór eitt kvöldið suður í Syðri-tungu og falaði hesta til annars sunnudags.  Sama kvöld kom trollarinn Njörður og fékk 30 tonn af kolum.  Útb[orgað] 16. júlí kr. 72.00.

22. júlí.  Sunnudagur.  Gengum, eg og Guðmundur og Bened[ikt] Ó. Waage, út á nes ásamt Árna frá Ketilsstöðum.  Ætlaði að Mýrarkoti en Kári á Hallbjarnarstöðum stansaði mig og sagði að Halfdán hefði beðið sig að segja mér að hann væri ekki heima.  Inni á Húsavík á hreppsnefndarfundi að ræða um sölu námanna til landssjóðs.  Kári bauð okkur inn upp á kaffi og blöð, Ísafold o.fl.  Héldum áfram lengra út á nes er Árni var kominn heim til sín.  Komum í Sandhóla, myndarbýli, fengum mjólk og br[auð].  Báðum um hest til Ásbyrgis en fengum ekki.  Þórður Egilsson frá Héðinsvík var nú staddur á Sandhólum og varð okkur samferða heim.  Eg sagði söguna "De Elendige" á heimleiðinni.

23. júlí.  Eg er farinn að aðskilja kol, hegg kolarendurnar úr með exi.

24. júlí.  Eg, Guðmundur [og] Árni [frá] Ketilsstöðum fórum um kvöldið gangandi út á nes til að útvega hesta til Ásbyrgis.  Fengum 2 á Ketissstöðum og 1 í Mýrarkoti.  Árni útvegaði rekavið til eldiv[iðar] handa námunni. Eg af og til að lesa í Rasmus, sögu eftir Knud Hjort er Benedikt léði mér.  Sagði "De Elendige" á heimleiðinni.

25.-28. júlí.  Þoka af og til en uppstytta og sólskin á laugardaginn.  Eg, Högni Högnason frá Vík í Mýrdal, Benedikt Ólafsson Waage, 90 kg maður, ættaður úr Reykholtsdal í móðurætt, en Vogum í föðurætt, Guðmundur Halldórsson úr Reykjavík og Bjarni Guðmundsson stud. art.  Tókum okkur frí úr vinnu kl. 2 e.h. og bjuggum okkur í Ásbyrgisför.

28. júlí 1917.  [Ný bók].  Kl. 4 e.h. fórum við Bjarni Guðmundsson, Guðmundur Halldórsson, Högni Högnason, Benedikt Waage og eg, af stað ríðandi, frá Ytri-Tungu-náma-húsunum í Ásbyrgisför.  Veður hið ákjósanlegasta, dálítill andvari, hálfskýjað, sólskin af og til.  Riðum suður fjörur, fram hjá Hringversnámum upp hjá Syðri-Tungu og austur yfir Tunguheiði.  Hún er lágur fjallvegur milli Tjörness og Axarfjarðar.  (Fjöllin liggja snarbrött í sjó fram austan á nesinu en landi hallar öllu til vesturs og norðurs).  Heiðin er alveg gróðurlaus, en einstakt fjall rís upp á henni miðri og er gróið.  Á heiðinni austanverðri hittum við póstinn Friðrik bónda á Helgastöðum, áður á Kraunastöðum.  Nú sáum við yfir breitt hérað og láglent, Axarfjörðinn.  Næst er kelduhverfið.  Sér þar í vatn eitt vogskorið og ful[l]t af hólmum.  Vestan vatnsins er bærinn Víkingavatn, en sunnan Grásíða o.fl.  Nú taka fjær við nóar og hraun og ásar, bæir á víð og dreif og þá glittir í Jökulsá, austan hennar er Núpasveitin.  Fjöllin austan sveitarinnar eru fremur lág og sundurklofin í sérstök fjöll er hafa þessi örnefni frá suðri til norðurs; Hafursfell, Sandfell, Núpurinn og Valþjófsstaðafjall.  Bratt fremur austur af heiðinni, komum þá ofan að bæ er að Fjöllum heitir.  Tengdafólk Mumma þar.  Komum þar og þáðum kaffi.  Höfðum verið 3 tíma frá Syðri Tungu.  Nú yfir gamalt uppgróið hraun vaxið lyngi, björk, fjalldrapa o.fl. o.fl.  Víða djúpar gjár og lautir.  Fórum á einum stað fram hjá hraunkoti einu er Sultir heitir.  Eftir góðs 1 kl[s]t. hraða ferð komum við að Víkingavatni, kl. að ganga 10.  Báðumst gistingar: "Hér eru 5 ferðamenn.  Mundu þeir geta fengið gistingu hér í nótt?"  "Ætli ekki það".  -

[Hér hefur stílabókin líklega klárast.  Lausum dagbókarblöðum með fljótaskrift og bréfi frá (móður?) Jóns og bréfi Jóns til móður sinnar er stungið inn í stílabókina.  Það efni birtist hér.  Fyrst eru þrjú minnisatriði.  Ný bók tekur síðan við 21. september]

Studier over den menneskelige Natur [&] Tyst Livssyn eftir Mestnikoff.

Börn Glúms [eru] Þorgerður og Hólmgeir.

Á að panta mynd af Hólmg[eiri] á Akureyri.

Hr. stud. med. Jón Jónsson

Tungunámum

um Húsavík

Reykjavík 17. ág. ´17

Góði Nonni minn!

Hvernig stendur á að við fáum enga línu frá þér, hvorki með Botníu eða póstinum.  Guð gefi ekkert gangi að þér annars er ekki rétt að láta okkur ekki vita af því í síma, en eg vona bréfin hafi aðeins farizt einhvern veginn.  Okkur líður ágætlega.  Ljómandi gott veður á hverjum degi.

Vona við fáum bráðum góðar fréttir frá þér.

Má ekki vera að skrifa meir.  Heilmikið af vörum.

[Niðurlag vantar]

Tungunámum 31. júlí 1917

Góða mamma!

Í gær fékk eg 3 bréf að heiman frá þér Auði og pabba og blaðaböggul; eg hefi lítið getað lesið af blöðunum enn, þau komu að vísu á sunud. en þá var eg ekki heima, eg va austur í Ásbyrgi.  Við fórum þangað 5 saman:  Bjarni nokkur Guðm.son skólap. Högni Högnason úr Vík í Mýrdal bróðir Oddu sem Siga þekkir Bened. nokkur Waage úr Rvík og Guðmundur Halldórsson líka úr Rvík. (á 17. ári), hann tók þátt í nýárssundunu í vetur og varð 3.  Við fórum af stað héðan kl rúml. 4 á laugasd., héldum austur yfir Tunguheiði og í Axarfjörðinn, stönsuðum á Fjöllum, hjá venzlafólki Guðmundar, fórum svo ekki lengra enn í Víkingavatn um kvöldið.  Komum þar kl. að ganga 10.  -  "Hér eru 5 ferðamenn, mundu þeir geta fengið gistingu?"  "Jú ætli ekki það", svarar bóndi ...  -  Við völdum Víkingavatn sem náttstað því því við vissum að það er gamalt höfuðból og nú myndarlegasti bær í Axarfirði, eða a.m.k. Kelduhverfi.  -  Bærinn stendur á vatnsbakka ótal hólmar háu grasi vaxnir í því og hávaxið gras alt í kring, skínandi sólskin um kvöldið, himinn og vatna geislandi og gullslitt.  Bæir meðfram vatninu hinumegin (m.a. Grásíða).  -  Við vöknuðum kl 7 um morg. á sunnud. og sóttum strax hesta okkar en komumst ekki af stað fyr en kl. um 10.  Fram hjá Garði, kirkjustaðnum og fl. bæjum.  Stönsuðum snöggvast í Krossdal, þar býr systir frú Ástu ekkju síra Bened. frá Gr.st.  -  Komum í Ásbyrgi kl. að ganga 1 og vorum þar rúma 2 tíma.  Einar Beneds. á jörðina Ásb. og þar með byrgið, en heldur finst mér hann kríta liðugt er hann segir um það:  "frjótt eins og óðal hins fyrsta manns" þ.e. Paradís, eg sá þar enga jurt er eg þekkti ekki og ekki nærri allar sem eg hefi séð hér á nesinu, eg ætla ekki að lýsa Ásbyrgi nú, geymi það þar til eg kem heim hefi heldur ekki tíma kl er 11½ en í nótt kl 2-3 kemur Botnía hér með menn og varning, eg er feginn að eg má sofa.  -  Við fórum Reykjaheiði heim og ofan á Húsavík ætluðum á Þeystareyki en vantaði fylgd en sáum þangað nokkuð af heiðinni, komum heim kl. 1½ um nóttina.  Hestlánið mismunandi dýrt frá 6 kr. í 10 kr.  Hálfdán Jak. léði mér hest.  Hann býr hér úti á nesinu á góðri jörð Mýrarkoti (ekki nálægt Héðinsh.)  Hann er ekki kvæntur kerlingu eins og sagt var, konan að vísu 3-4 árum eldri en mér virðist þar á vera jafnræði.  Hálfdan er í hreppsnefnd, varð var við það á sunnud annan en var, hann hafði boðið mér heim til sín (þangað klt. gangur), en hafði þá verið kallaður út á Húsav. til ráðagerða út af þvi að landsstjórnin vill kaupða námurnar af hreppnum.  -  Eg hef víst lítið minst á ninnuna, hún er ekkert hættuleg mjög sjaldan sprengt og þegar það er gert er það í matmálstíma og við það sérstakir skotmenn.  Nú er eg ásamt fleirum altaf að kljúfa kol úr grjótinu, með smáöxi oft 1 þuml kol annar grjót o.s.frv.  Þykkasta hreina kolalagið er 8 þml þó ein leir eða sandrák vanal. í því ½ þml. á þykkt, hún er látin vera.  Kolalögin þurfum við að sprengja frá móhellunni með fleigum, [teikning] enn er ekkert farið að grafa inn, við erum í 4. laginu á parti mikið af því 3. eftir [teikning].

Hér hefur altaf frekar verið of heitt en kalt.  -  Bifreiðin á Húsavík hefur verið í ólagi en er verið að reyna að laga hana.  Takist það fer eg í henni fram í dali.  Þótti gott að fá skyrtuna notaði hana á sunnud.  Þykir gott að fá reiðbuxurnar.

Bréfið sem þið senduð var frá Jóni Brunnan hann er á Eskifirði við sjóróðra býðst til að kaupa tros fyrir okkur eg skrifaði honum og bað um eina tunnu.  Þurfti síður fyrst Guðm. ætlar að láta saltfisk fyrir [].

Verkstjórinn hefur ekki gefið mér ákveðið svar upp á það hve mikil kol hann geti látið mig fá.  Allar kolap. eiga að ganga gegnum stjórnarráðið, en við sem vinnum fáum þó eitthv. án pen.  Guðjohnsen er kominn að innan eg síma til hans á morgun frá Syðri-tungu þangað 3/4 klt gangur.  Njáll er á Húsav. en fer víst suður, kol eru hér altaf í pokum ólíklegt að Njáls skipst. taki kol öðruvísi, þó hann gerði það með sínum kolum um daginn en eg geri það er eg get.  Kolin þola ekki sólskin eða þurk þurfa helzt altaf að vera í vatni eða raka þar til þeim er brennt hér altaf dælt á þau vatni.

Bened. br. pabba sendir mér og lánar bækur eftir minni vild.  Nú eru B og Guðný frammi í Laxárdal, í erfi Magn. heit. á Halldst.  Hann jarðaður á föstud. var.

Eg er hissa á því að á morgun skuli vera 1. ág. mér finst tíminn svo fljótur að líða, allir aðrir hér segja hið gagnstæða.  -

Sigga og Gunna Oddsdætur hafa pantað bollann [?] utanlands frá handa mér með þessu nafni fást ekki í búðum.  Vissi til að þeir voru pantaðir og gefnir, með ýmsum nöfnum og þótti mikið til koma.

Nú er orðið nokkuð dimt.  Botnía fer víst að koma eg ætla að vera sofnaður þá.  Þeir sem [] fara héðan taka bréfið.

Góða nótt!  Bið að heilsa!  Gjarna kveðja til Guðr. gömlu.  Eg lofaði að skrifa henni einhv. t. geri seinna.  Veistu hvar Svenni er?  Þakka Auði bréfin get ekki skr. nú.  Sendi í síðasta bréfi kr. 60,00.

Nonni

[Þá koma laus dagbókarblöð]

7. sept.  Logn um morg[uninn], en ofsarok með regni og [] um eftirm[ið]d[aginn].

8. sept.  Sólskin og sumar[], en ofsarok og brim um kv[öldið].  Sandrok og grjóthrun.  Við B[] og G[] byrj[uðum] á að taka kol.  []  Fauk í [].  Hálfgert regn um kv[öldið] og ofsaveður.  Eldingar.  Um nóttina rok svo mikið að við þorðum ekki annað en klæða okkur kl. 12 [].  Sofnaði að ganga 3 [].

9. sept.  Sunnudagur.  [] upp og rakaði mig.  Vorum að kola ofanaf.  Mokstur allan daginn.  []  Færðum tjald.

10. sept.  Tökum kol eftir útb[orgun].  82 RD.  Skrifaði heim til mömmu og Óskars [?].  [] með Tý [?].  Þá fór Kr.

11. sept.  [] svo Njáll [].

12. sept.  Nj[?] fermdur.  Eg kallaður í síma [?].

13. sept.  Har [?] kom í ferm[].  G. sleit [] sléttur sjór, en af og til stór slög.  Helgi B. vann fy[rir] G.

14. sept.  Har. fermd.  Fyl[l]ti poka inni[?].  Steikjandi hiti.  Vann að kolauppt[öku] ásamt Helga B. og Jak. []

15. sept.  Har. fermdur.  Komst að sam[komulagi] við skipstj[óra] um kolaflutning.  1 tonn fyrir það 1 skp.  [Skippund er líklega annaðhvort 125 eða 150 kg].  Unnum til kl. 12 á mið[nætti].

16. sept.  Sunnudagur.  Tjaldsaumur.  Helgi og Árni unnu [pr. okkur][?].  Píanó.

17. sept.  [] út í Rán er kom um morg[uninn].  Hitti skipstj[órann].  1½ tonn.  Píanó.

18. sept.  Surtarbr[andur][?] í Sig.[?]

19. sept.  Ekki hægt að halda áfram göngunum vegna dýmam[ít]leysis[?]

20. sept.  Talaði við Sig. um heimför.  Borgaði kolin 39 kr.

21. sept.  Va[nn] til kl. 11.  Mótor.  Uppsk[ipun].  Sig[urður] og Un[nnur].

[Hér tekur aftur við stílabók]

21. sept.  Vann til kl. 11 f.h.  Át þá í snatri og útbjó því næst dót mitt, því nú var mótorbátur sá kominn, sem taka átti farangur okkar til Húsavíkur.  Kvaddi og sté í bátinn.  Ásamt mér fóru Gunnar Espólín og Grímur Snædal.  Við vorum í uppskipunarbát er var hlaðin kolum og teymdi mótorbáturinn hann.  En er út á flóann kom tók að gefa á og loks rann viðstöðulaust inn í uppskipunarbátinn (hann eign K.Þ.).  Ekki mátti [við] svo búið standa, nú ar stansað og ca. 2 tonnum dembt yfir í mótorinn.  Eftir það gekk vel til Húsavíkur.  Tæmdum bátinn og komum dóti fyrir.  Átum buff á hótel Húsavík.  Benedikt frændi kom til mín og sagði Unni bjóða mig velkominn til sín.  (Eg fæ kaup ½ daginn á morgun.  Gat verið á hótelinu á landsjóðs kostnað a.m.k. í nótt).  Gunnar bar dót mitt með mér heim til Unnar.  Eg fékk svo heitt vatn handa okkur til raksturs og var svo G. boðinn kvöldverður með mér.  Þáði hann það af forvitni í að kynnast Unni.  Við Ben[edikt] fylgdum svo G[unnari] á hótelið um kvöldið í kolniðamyrkri.  Höfðum rætt um Kjalvegsferð.

22. sept.  Bifreið fór fram í dali snemma morguns.  Eg ætlaði seinna um daginn, en þá komið illviðri, regn og rok og bifreiðin fór hvergi, eg því um kyrt.  Fékk ættartölur hjá Bened[ikt] er skilist.  Las "Var í véum" G.G.  Keypti "Á guðs vegum" pr. Auði.  Ræddi við Ben[edikt] um ýmisl[egt] t.d. myndun kolanna, ættarnöfn o.fl.  Hann benti mér m.a. á þessar 2 góðar bækur eftir Mestnikoff: "Lyst Livsyn" og "Studier over den menneskelige Natur".  Las Varg í véum.  Unnur og Sig[urður] ræða um bókmen[n]tir fram á nótt um leið og þau hátta!

23. sept.  Kveð frændfólkið.  (Afh. Ben[edikt] kr. 125,00 pr. keti.  Hann sendir það heim ásamt 30 [mælieining óljós] af sméri).  Stíg í bifreið kl. 8½ og þýt af stað frá Húsavík, framí Dali.  Fram hjá Laxamýri, yfir Mýrarkvísl, um Aðaldalshraun al[l]t kjarrviði vaxið - nú í haustbúningnum, ljómandi fallegt!  Stíg úr bifreiðinni hjá Garði.  Kem þar heim um kl. 10.  Hitti Skafta, Sigurð, Benedikt, Bergljótu og Guðnýju systur pabba.  Hún orðin ellileg mjög og alveg blind á öðru auga og sér illa með hinu.  Hefur verki í því blinda.  Var mér afar alúðleg og góð, gaf mér ísl. fingravet[t]linga, myndir af 3 sonum Sigurðar og Berglj[ótar] og lánaða fékk eg hjá Beggu mynd af Berglj[ótu] seinni konu afa, sem taka á eftir.  Gaf Sig[urði] hitamæli.  Matthildur heitir kona Benedikts frá Kálfaströnd við Mývatn.

Bifreiðin kom kl. 6, eg kveð og fer, kem í rökkrinu fram í Vallakot.  Þar taka feðgarnir 3 Hólmg[eir], Gissur og Glúmur við mér við brautina og leiða mig heim.  Þar tekur Aðalbjörg systir pabba við mér og Sigrún kona Glúms; hún dóttir Friðriks pósts frá Kraunastöðum, nú á Helgast[öðum], eiga þau 2 börn Þorgerði ca. 3 ára og Hólmgeir á 2. ári.

Las um kvöldið í Lögréttu grein um Grænl[and] eftir Njörð.

24. sept.  Gissur fylgdi mér fram Reykjadal og yfir Laxárdalsheiði og að Þveránni, sneri þá heim.  Kom í Þverá um hádegi.  Snorri á Húsavík, synir hans allir á engjum, Guðrún heima, kona Áskels, og nú staddur á Þverá, á förum, Páll bróðir hennar.  Drakk kaffi með honum.  Nú gekk eg með Snorra litla syni Ásk[els] og Guðr[únar] niður á engjar til Ásk[els].  Hann þá að byrja að breiða, eg hjálpaði honum við það.  Hann fylgdi mér svo milli bræðra sinna, Páls og Jónasar og Jóns.  Allir myndar menn.  Páll orðinn roskinn.  Jón logandi myndarlegur.  -  Nú er hér og Guðríður, dóttir Bergljótar systur mömmu, kaupakona.

Það tók að rigna, við görðuðum heyið, fórum þá heim og borðuðum; nú þur[r]t.  Eg, Áskell og Guðrún og litli Snorri fóru[m] nú ríðandi út í Víði.  Kvönnin fallin, en víðirinn enn frænn og rjóðrin milli hans.  Kartöflum var sáð í lítið beð, en höfðu ekki sprottið vegna næturfrosta í sumar.  Víðirinn er vel 2-3 m á hæð, gulvíðir, en í næsta hólma norðan við, nær jafn hár grávíðir.  Við Áskell ríðum yfir á og gengum upp í brekkuna upp í skóginn.  Hann á 2. mannhæð, hefur vexið mjög síðustu ár, eins og yfirl[eitt] allur skógur í Þingeyjarsýslu.  Á heimleið mættum við Mývetningum með hesta klyfjaða slátri.  Er við vorum nýkomnir heim kom Snorri bróðir pabba heim.  Eg var staddur í bæjardyrum ásamt Áskatli, þar dim[m]t svo karl sá okkur ekki.  Hann snarast af baki eins léttilega og drengur og hálfhleypur svo áfram með hestinn, verður okkar var, heilsar mér mjög alúðlega, segist hafa frétt til ferða minna og hraðað sér því.  Borðaði mér þeim Ásk[atli] og Sn[orra] um kvöldið.

25. sept.  Snjór yfir al[l]t!  -  Allan daginn um kyr[r]t á Þverá.  Spjalla við Snorra og Áskel, les í Skírni um ættarnöfn og fleira; Áskell á móti þeim.  -  Kl. um 7 af stað ríðandi út í Halldórsstaði ásamt Ásk[atli] og Jóni br[óður] hans.  Jón er logandi myndarlegur maður.  Hefur reglulegt andlit, hýr yfirlitum, nokkur rauður, meðal maður á hæð, en þrekinn vel.  Á Halld[órs]st[öðum] v[oru] hvorki Páll né Elisabeth heima, heldur ekki Þorbergur maður Bergþóru.  Hittum Bergþóru, hún bauð okkur inn.  Þar fyrir Kolfinna Willam [!] og [eyða] faðir Þorbergs.  Spjallað, skoðaðar myndir o.fl.  Drukkið súkkulaði og kaffi með ágætu brauði.  Bergþóra hélt á dóttur sinni lítilli hnátu á 2. ári, ósköp feitri og buddulegri.  Heim á Þverá seint.  Þangað um kl. 1.

26. sept.  Bý mig af stað um morguninn.  Eg gaf Ásk[atli] og Guðr[íði] 1 hitamæli, þau mér sokka.  Snorri gaf mér belgvet[t]linga.  Á að skila kærri kveðju frá Sn[orra] heim.

Ásk[ell] fylgir mér yfir Láxárdalsheiði; af henni sést vel yfir Reykjadal.  Vegur nær ca. 12 km. fram fyrir Breiðumýri, vestan megin í dalnum.  Á hann síðar að ná alla leið fram í Mývatnssveit og vera fyrir bifreið.  Hólarnir framan við Br[eiðu]m[ýri] eru sýnilega eftir jökul, eins er kringlótt vatn nokkru neðan við Laugar sem sýnil[ega] er eftir stóran jaka sem þarna hefur strandað, hálfur á kafi í sandinum, og bráðnað þar.

Við Ásk[ell] komum í þinghúsið & símstöðina á Breiðumýri.  Þar standa þá í dyrum úti konur tvær; Hólmfríður sem eitt sinn var vinnukona hjá mömmu og pabba á Þverá og ½systir hennar á Breiðumýri.  Fríða hafði komið daginn áður framan úr Seljadal, sem gengur framaf Breiðumýri fram í heiðalöndin.  Hjá henni hefur verið í sumar kona Þórðar Egilssonar, og dóttir, þess er var hjá okkur í námunni í sumar og varð veikur og við hófum samskotin (kr. 225,00[!]) handa.  Fríða blessaði mig fyrir að hafa staðið fyrir þeim samskotum o.s.frv.  -  sagðist ætla að muna eftir okkur Auði með sokka; hún lítur nú út líkt og fyrir 12 árum er við Auður hittum hana, segist þó hafa ærið nóg að starfa.  Þau búa saman 3 eða 4 systkini, ein systirin al[l]taf sinnisveik, ýmist heima eða á Akureyri hjá Stg. Matth.

Símaði til Bened[ikts].  Hann sagði mér að Bj. Guðm. legði af stð bráðlega í bifreið.  Heim í Vallakot ásamt Ásk[atli] og Hólmgeir.  Dr[ukkum] kaffi og Ásk[ell] fer.  Auf Wiedersehen!  Hólmgeir kveður og fer.  Bjarni kemur og þiggur mat ásamt mér í Vallak[oti].  Þá kaffi.  -  Kveð Aðalbj[örgu] og konu Glúms.  Aðalbj[örg] segir mig mega skila kærri kveðju til foreldra minna, sér líði vel, eigi góða tengdadóttur og efnileg sonarbörn; fleiri eða meiri gæða óski hún ekki.  Hún gaf mér myndir af: Hólmgeir[i], Glúmi, og hans konu og Gissuri.

Gissur fylgdi okkur Bjarna á hestum, komum við í Br[eiðu]m[ýri], kvaddi þar Glúm og Hálfdán Jak[obsson], sömul[eiðis] aftur Hólmgeir og bað ahnn biðja Bened[ikt] taka við (1 pk.- 23 stk.) pokum er mér höfðu verið sendir að heiman.  -  Snjór og slæm færð á Fljótsheiði.  Landi hallar hér öllu fram til suðurs, breiðist þar út í víðáttumikil heiðarlönd, öll gróin lyngi og grasi.  Hér heldur þingeyska féð sig á sumrin og þrífst svo vel að það er frægt um land al[l]t.  -  Verður hált á götum fram heiðina.  Nú sjáum við yfir Bárðardalinn, þó ekki vel, því bæði er mistur yfir og svo tekur nú óðum að rökkva, en fraam undan sést þó Ljósavatnsskarð, þetta jötunstóra hlið milli dalann Bárðardals og Fnjóskadals.  Ef til vill hefur Skjálfandafljót eitt sinn runnið þarna um.  -  Þegar heiðina þrýtur komum við brátt að fljótinu yfir brúna, sjáum feiknastraum strengjanna í fljótinu og tröllslega[n] hávaða.  Komum að Hansensgati, 15 m djúpu gati, ca. 3 m breiðu.  Í því syllur og skútar og göng út í fljót neðst.  Nú ögn fram með fljótinu og þá blasir við okkur Goðafoss, 20-25 m hár, margar bunur misháar, en fljótið nú vatnslítið svo hæstu bununa vantar.  Annars þar[f] ekki að lýsa fossinum.

Áfram um kvöldið að Ljósavatni í Ljósavatnsskarði.  Gistum þar pr. 2,50 hver.

27. sept.  Frá Ljósavatni um morg[uninn].  Í gær fórum við framhjá Hriflu.  Sá bær stendur vestan fljóts, nokkru neðan við fossinn.  -  Fram hjá Ljósavatni og mörgum bæjum.  Skógur í fjallinu móti suðri.  Hann allur auður, en skóglausu börðin hvít.  Framhjá Hálsi, að Fnjóská, ggegnum Fnjóskárdalsskóg = Hálsaskóg.  Há tré, al[l]t að 8 m, en flest ung og beinvaxin, periferan ca. 40-50 cm.  Skógurinn er grisjaður og girtur.

Á miðri Fnjóskárbrú skildi Gissur við okkur, brúnni sem þá er hún var ger (1910?) var sú lengsta steinbogabrú á Norðurlöndum a.m.k. og e.t.v. víðar (54 m á lengd) [teikning].  -  Gissur setti kr. 5,00 upp fyrir för sína, við guldum kr. 10,00.  -  Nú tókum við Bjarni pjönkur okkar á bakið og héldum gangandi upp Vaðlaheiði.  Snjór var lítill á heiðinni, en hríðarhraglandi svo ekki sást yfir Eyjafjörð.  Hittum mann af Akureyri við fjörðinn og fengum far hjá honum pr. 1,25 fyrir báða.

Sterlingur lá nú við Torfunesbryggjuna og éldum við brátt þangað og fundum þar félaga okkar.  Komum af okkur dóti.  Eg skifti um föt [og] sendi betri fötin í koffortinu heim.  -  Kom til Bergljótar, systur mömmu, og þáði skyrspón.  Hún talar um Jóa sinn, hvað hann eigi að gera nú er gagnfræðaskólinn verður ekki, en próf má taka í vor.  Eg legg til hann sleppi vetrinum, hann á 14. ári tók inntökupróf í vor.  Kveðjur!  -  Hitti Brynjólf Eiríksson símamann og Daníel Jóhannsson.

Frá Akureyri í rökkrinu út Kræklingahlíð - 10 km - að Moldhaugum.  Gistum þar hjá hreppstjóranum; rigndi ögn frá Akureyri.

28. sept.  Af stað frá Moldh[augum] kl. 8½.  Kalsaveður yn norguninn, gola af n[orðri], en hreinviðri.  Nú lá leiðin fram Hörgárdalinn austanverðan, eða Þelamörkina eins og hann heitir þar, fram hjá Bægisá, rétt þar um er Öxnadalur [].  Þá fram hann, stönsuðum á bæ er heitir Meðalland, áfram fram að Varmavatnshólum, 3. bæ að framan vestanvert í dalnum.  Dalurinn svipaður Hörgárdal, nema mjórri og líðarnar minna grónar.  Framarlega lokast dalurinn nær af hólum, sandhólum, hálfgrónum, háir hólar hálfan dalinn fylla" segir H[annes] H[afstein] og þar skam[m]t frá er Hraun þar sem Jónas Hallgrímsson er fæddur.

Í Hörgárdalnum sáum við á einum stað þyrpingu af háum trjám rétt við bæ einn .  Fallegt til að sjá!  Snjór í dalnum framan hólanna.  Ætluðum varla að finna gistingarstaðinn í rökkrinu.  Frost og heiðskírt og tunglsljós um kvöldið.  Las í Norðurl[andi] um för St[eingríms] Matth[íassonar] og Jónasar [?].

29. sept.  Frá Varmavatnshólum kl. ca. 9.  Frost [og] heiður himinn.  Snjór á jörðu framundan að sjá.  (Guldum kr. 2,25 hvor).  Fórum fram hjá 2 kotum, þá á ská upp á hálsinn vestan dalsins.  Þar er steinn einn stór, Lurkarsteinn, er það trú manna að sé kastað (3) smásteinum upp á hann þá hlekkist þeim hinum sömu ekki á yfir heiðina.  Og auðvitað gerðum við þetta líka.  Heiðin eða hálsinn er lágur, brátt vorum við komnir á hann miðjann.  Þar er girðing milli fjalla, því fjöll há eru beggja vegna.

Nú gengum við niður Norðurárdal (þar í nokkur kot).  Langan og leiðan, þar snjólaust.  Norðurárd[alur] þessi liggur út í Skagafjarðarhéraðið og í rökkrinu um kvöldið komum við að fyrsta bænum þar, Silfrastöðum, gistum þar.  Kirkjustaður, einkennileg kringlótt kirkja með opnum turni [mynd].

30. sept.  Sunnudagur.  Frá Silfrastöðum á hestum (guldum 2,50 + ,75) yfir Héraðsvötnin, þá gangandi yfir svokallaðar Eggjar yfir í Svartárdal að Mælifelli er stendur nokkru frá háum hnúk, nú alhvítum, Mælifellshnúk.  Hittum prest, séra Eggert [eyða] og töluðum um Kjalvegsför.  Hann taldi það úr.  Sagði snjó það mikinn á fjöllum að hann myndi til farartálma.  Bauð okkur kaffi.  Sagði um lieð og við kvöddum að ekki hefði hann mundu getað sofið um nóttina ef við hefðum farið Kjalveg.

Nú héldum við út Svartárdal.  Svartá rennur í Héraðsvötn, en út af dalnum er Skagafjarðarundirlendið; þetta vestasti dalurinn.  Komum að Álfgeirsvöllum til að spyrjast til vegar.  Bóndinn þar, Ólafur alþingismaður Briem, bauð okkur mjög inn upp á kaffi.  Stóð lengi á því og telur karl okkur því næst á að vera hjá sér um nóttina.

1. október.  Nokkuð tímanlega frá Álfgeirsvöllum.  Bóndi vildi ekkert taka fyrir dvöl okkar!  Nú stefnum við upp í Stóra-Vatnsskarð.  Af hálsi er við komum á, á leið þangað, sést vel yfir al[l]t Skagafjarðarhérað og út á sjó - Drangey, Málmey og Þórðarhöfði bera við sjónhring.  Héraðsvötnin sjást kvísla sig utanum Hegranesið sem er hálendara en landið framan við.  Sandar ekki mjög miklir er Vötnin hafa myndað.  Breið byg[g]ð og þéttbýli.  Við hlíðina andspænis okkur víða 2sett bæjaröð og svo 2-3 bæjarraðir á láglendinu og svo bæir hér undir hlíðunum.

Nú höldum við inn í skaðrði sem er eins og afdalur í vestur úr Skagafj[arðar]undirlendi.  Fremst í honum er vatn eitt stórt.  Stendur við það bærinn Vatnsskarð.  Af sjálfu skarðinu sést til jökla.  Nú var bjart þangað að sjá og tælandi; við dauðsjáum eftir að hafa ekki farið Kjalveg.

Nú hallar niður í dal; Svartárdal.  Liggur hann frá n[orðri] til s[uðurs] samsíða Blöndudal, en snarbey[g]ir þá til vesturs út í Blöndudal.  Í þeim krika er bærinn Bólstaðahlíð, undir háu falleg[a] grónu fjalli, móti suðri.  Yfir í Blöndudal, ögn fram hann á ferju, dragferju pr. 25 au[ra] á mann.  Höfðum áður stansað á bæ einum á leiðinni; Tungu.  Spurðum þar um ferjuna, en var þá boðin mjólk.

Af fjallsendanum milli Svartár- og Blöndu-dals, er við fórum yfir, sá út allan Blöndudal, þröngan dal, brött fjöll að austan, ávöl bunga að vestan, en dalgrundinni ræður Blanda; þar sandur tómur.  Þá er yfir Blöndu var komið héldum við vestur yfir háls yfir í Sléttárdal, að bæ er Stóridalur heitir; gistum þar.  Þar var í sumar Hannes son Guðm[undar] prófessors Hannesar.  Ætlar landveg á morgun ríðandi, líka stúlka héðan.

2. október.  Konan vildi ekki taka fyrir næturgeriðannn; sáum aldrei húsbóndann.  Af stað frá Stóradal kl. 8½.  Hannes og stúlkan litlu fyr, en við náðum þeim hjá Auðkúlu, seinna komust þau fram úr okkur.  Leiðin liggur nú meðfram Svínavatni, til norð-vesturs, fyrir Vatnsdalsfjall fyrir mynni Svínadals, sem nær út að vatninu, vestan Sléttárdals [?], sem oft er talin til Svínadalsins.  Sauðadalur heitir óbyg[g]ður dalur sem gengur suður í Vatnsdalsfjall.  Þá er vestur fyrir það kom voru fjöllin öll grá af snjó, áður snjólaus að mestu.  Nú komum við á þjóðveginn þan er eg f´ro í fyrra, en nú fórum við ekki á ferju yfir Kvíslina hjá Hnausum, heldur fram að Bjarnarstöðum; fengum þar hest yfir.

Nú tókum tókum við ranga götu og vil[l]tumst nokkuð fram í Vatnsdal, en komum þá að bæ þar og spurðuðm til vegar og tókum þá beina stefnu þaðan á Víðidalsfjall, þá fram með því, framhjá Melbrekk(sléttu) [?], fram að Þórukoti skam[m]t frá Víðdalsá, nú niður að á og kölluðum á ferju en enginn gegndi.  Nú var líka öskrandi rok.  Við snerum því aftur heim að Þórukoti og gistum þar (kr. 2,00).

3. október.  Frá Þórukoti um morguninn.  Á ferju frá Galtarnesi yfir Víðidalsá.  Hún nú hálflögð.  Varð að brjóta fyrir bátnum.  (Kostaði 50 á mann).  Var boðið heim uppá kaffi.  Bóndinn sagði okkur nú frá því að stúlkan frá Stóradal sem Hannes var samferða hefði druknað í Víðidalsá kvöldið áður; hrokkið af hestbaki og ekki náðst til hennar síðan.  Hún þá í 8 manna hóp[i].  Bóndinn var að leita hennar í gær er við komum að ánni og því ekki heima.  Stúlkan ófundin enn.

Nú héldum við yfir Miðfjarðarháls.  Þar dalsdrag eitt er Línakradalur heitir.  Af hálsinum þaðan [] sést yfir Miðfjörð og út og niður að Reykjum.  Þaðan á ferju yfir ána (kostaði 50 au[ra] á mann).  Komum að Melstað; þar símstöð.  Eg símaði til R[eykja]víkur.  Talaði við Siggu systur.  Sendi skeyti til Benedikts gegnum Hólmgeir.  Ingibjörg Bergmann er í húsmen[n]sku með manni sínum hjá prestinum sem á Melstað býr; síra Jóhann[i] Briem.  Hann hefur [sím]stöðina.  Hún bauð og trakteraði á kaffi með brauði.  Býr uppi á lofti í húsinu sem er steinhús nýlegt.  Síra Eyjólfur Kolbeins lét gera það.

Nú yfir Hrútafjarðarháls.  Komum að Sveðjustöðum, bæ á miðjum hálsinum.  Fengum mjólk og keyptum brauð er við fórum með og átum um kvöldið, því við náttuðum okkur í hlöðu á Þóroddsstað við Hrútafjörð, beint á móti Borðeyri (kl. 11).

4. október.  Af stað kl. 7½ fram Hrútafjörð.  Keyptum máltíð á Stað (pr. 1 kr. á mann).  Áfram, keyptum nesti á heiðina í Grænumýrartungu.  Átum það í sæluhúsinu.  Hríð af og til, köld gola á eftir, snjór mikill sunnan i heiðinni.  Lækir með krapi, óðum nær í klof.  Komum að Fornahvammi kl. 11 eftir 9 tíma á heiðinni.  Báðum um hesta í Borgarnes, en fengum ekki.  Gistum því í Fornahvammi.

[4. hefti ljósrita dagbóka lýkur hér og 5. hefti tekur við]

5. október.  Símaði til Auðar og Siggu.  Af stað kl. 12 á hádegi.  Kvíldum okkur vel eftir heiðarferðina.  Nú út Norðurárdal, að Sveinatungu.  Þaðan hesta yfir Norðurá og þá gangandi yfir Grjótháls.  Stönsuðum á bænum Grjót.  Keyptum mjólk.  - Yfir Þverárhlíðina utanvið skóginn um Norðtungu, yfir háls að Síðumúla í Hvítársíðu, gistum þar.  Næst stærsta býlið þar í sveit, myndarbær.

6. október.  Bóndinn kom heim um nóttina, segir bát frá Akranesi eiga að koma í Borgarnes í dag og fara beint til Rvíkur.  Við höldum því þangað.  Bóndi vill ekkert hafa fyrir næturgreiðann.  Bóndinn ungur ca. 27 ára og myndarmaður, Hvanneyringur!  - Leiðin liggur út hálsinn milli Þverárhlíðar og Hvítársíðu í ótrúlega mörgum krókum, ofan um Stafholtstungur [þar sem] skiftast á fell og ásar með móum og mýrum [á] milli.  - Fórum framhjá Lundi þaðan sem Ragnh. kona Sigurðar á Stafafelli er.  Þar einlyft grænmálað timburhús með kvisti.  - Þarna hvert stórb´lið öðru fremra.  - Komum heim að bæ einum Arnarholti, stórt einlyft timburhús, fundum húsmóðurina og báðum lána okkur hesta í Borgarnes, til þess við næðum mótorbátnum.  Það þegar fáanlegt.  - Húsmóðirin er dóttir Torfa sál. í Ólafsdal, en húsb. Hjörtur Snorrason, áður skólastjóri á Hvanneyri, nú þingmaður og sláturhússforstjóri í Borgarnesi.  - Komum fyrst inn á skrifstofu hans, skrifborð við gluggann, stór læstur bókaskápur gjöf frá lærisveinum hans, gömul stássleg klukka, legubekkur var það og fullur af blómapottum, rósum o.fl.  - Nú leiddi frúin okkur gegnum stofu eina fína (sófi, fínt borð, stórar veggmyndir, t.d. ein af Birni Jónssyni ráðh. og ritstj. í logagyltum ramma o.fl.) og inn í herbergi.  Þar lagt á borð, mjólk, kaffi og kökur.  - Frúin drakk með okkur kaffi.  - Ræddum um ýmisl., ófriðinn og fleira.  - Nú voru hestarnir sagðir tilbúnir, við kveðjum og þökkum góðgerðirnar, eigum að skila húsbóndanum hestunum er í Borgarnes kemur.  - Nú erum við riddarar, nei mælingamenn eða veiðimenn!  - Ekki gott að gizka á hvaða áhald kústsköftin 3 eru, sem við höfum meðferðis því við höfum nú vafið léreftsræmum vandlega um endana og spennt leðurólar um.  - Ólafur Jónsson prestur á Húsavík mætti okkur.  Hélt þau vera veiðistöng!!  Hann á leið fram í Norðurárdal, sem læknir.  - Mættum manni frá Arnarholti, hann sagði engan bát mundu fara frá Borgarnesi um kvöldið.  Við afhentum honum því hestana þar eð hann sagðisst ekki vita af ferð frameftir bráðlega.  - Veðrið hefur verið ágætt í dag sólskin og logn, fellin og hálsarnir sem við höfum riðið fram hjá og um hafa verið skógi vaxnir; myndarlegir bæir að sjá hvar sem litið er, steinhús víða og tvílyft hvítmáluð.  - Gistum að Hamri þar eð við sáum við þurftum ekki að flýta okkur í B.nes.

7. október.  S.d.  Kvassviðri!  Húsmóðirin, sú gamla, sem áður var gift gamla manninum, en nú unga manninum, segir hann vera að lygna, en hún segir það ekki satt.  - Eg svaf illa, bæði vegna ígerðar er eg hef á hálsinum aftanverðum, hafði höfuðverk slæman í nótt, svo og vegna stormsins (borgum 3 kr. hvor).  - Í Borgarnesi hittum við Hjört Snorrason, hann vill ekkert taka fyrir hestalánin.  Nú er svo kvasst að enginn bátur kemur!  Við húkum í gistihúsinu í kulda allan daginn, etum þar og gistum.  - Þar líka Pétur bóndi í Hjörsey alþingism.  Mjög alúðlegur, ræðir mikið við okkur.  - Hann veðurtepptur.  Kom á bát.  - Sjáum Ísaf.  "Háskólinn settur á morgun".

8. október.  Ennþá meiri stormur en í gær.  Við höldum af stað úr Borgarnesi áleiðis landveg heim, höfum verið á gistihúsinu réttan dag og (borgum hvor kr. 7,00).  - Framhjá Hamri, framhjá skólahúsinu, þar út af veginum yfir að Hvítá, yfir hana hjá Hvítárósi (pr. ,50 á mann), áfram fram í Skorradal, komum að Hálsi, keyptum mjólk og smurt rúsínubrauð (pr. ,50 báðir) áfram uppundir Skorradalsvatn, þar yfir ána, Andakílsá, fram með vatninu sunnanverðu, þar skógur.  Nú í stefnu á háls einn, Dragháls, austur af Skarðsheiði.  Komum að Stóru Drageyri.  Nú í skarðið milli hálsins og heiðar, farið að rökkva, upphlaðinn vegur eftir [að] kemur í skarðið.  Sáum ljós er yfir um kom í Svínadalinn, gengum á ljósið, komum að bæ, fólk á ferli!  Dragháls heitir bærinn.  - Fengum góðan beina.  Bóndinn gamall maður [sem] býr þarna með dóttur sinni sem er um 30 ára.

9. október.  Frá Draghálsi um morguninn (borguðum 2,00 kr. hvor).  - Fórum yfir ána á ís.  Dragháls er fremsti bær í dalnum.  - Áfram út dalinn að símastöðinni Geitabergi, þar fréttum við til báts er sækja ætti hrís að Saurbæ á Hvalfjarðarströnd, bóndi (stór og síðskeggjaður) bauð okkur inn upp á kaffi, en við þorðum ekki að stansa vegna bátsins því nú hugðum við á að ná honum.  - Komum að öðrum bæ og báðum um hest okkur til flýtis, en fengum ekki, var boðið kaffi, en þáðum ekki.  - Áfram út dalinn yfir læk á ís, nú upp hálsinn milli Hvalfjarðar og Svínadals.  Á þeim hálsi er svokallaður Vatnaskógur, afgirtur nær niður undir vatn í dalnum, als eru vötnin 3, þetta yzt, á rennur milli þeirra.  Af hálsinum sést vel yfir dalinn.  Lengst frammi sést Dragháls [sem] ber yfir öll vötnin í dalsbotninum, þá Geitaberg nær, sunnan vatnanna, en norðan dalsins er Skarðsheiðin, nú þakin snjó ofantil, en margir bæir við rætur hennar niðri undir vötnunum.  Dalurinn nær út undir Leirársveit norðan Akrafjalls.  -Nú sjáum við yfir Hvalfjörð og þarna liggur báturinn fram undan Saurbæ.  - Halló!  Við náum honum, því tómur uppskipunarbátur er úti við síðuna.

Niður að sjó, verið að ferma annan uppskipunarbátinn, hinn óhlaðinn, vindstrokur af og til óvíst að báturinn fari fyr en á morgun!  - Gengum heim að Saurbæ.  Báðum prestsfrúna að selja okkur kaffi, fengum það (50 au á mann).  - Aftur niður að sjó!  - Bjarni fer út í hrísbátinn þegar hann er hlaðinn.  Ætlar að panta far.  Hrísbátnum er róið áfram af smábát, sem gengur fyrir, en nú kemur gola og stendur svo mikið í hrísið að þeir komast ekki út að mótorbátnum, en hrekur út fjörð.  Bjarna ber við loft á miðjum hrískestinum.  Mótorbáturinn var nú sendur eftir hrísbátnum.  Þetta tafði á annan tíma.  Loks þegar alt er tilbúið og við komnir um borð er kl. um 7 e.h.  Nú ætlaði skipstjórinn ekki að fara fyr en daginn eftir, en okkar vegna gerir hann það.  Komum til R.víkur kl. 11 e.h.

Allir háttaðir heima, en vakandi.  Bjuggust við mér.  Auður og mamma á fætur!

10. október.  Bjarni Guðm. kom.  Við inn í Sjávarb. að vitja kola okkar þar.  Fraktin er kr. 50,00 á Tonnið og 10,00 kr. uppskipun, óheyrilegt verð!! -

11. október.  Gekk í búðir og keypti ýmislegt, t.d. frakka hjá J. Hallgrs.  Kom úrinu í viðgerð.  Frak[k]inn kostar kr. 50,00 og á að sendast Snorra á Þverá br. pabba. -

12. október.  Viðaði efni að í kolast[í]u í kjallaranum.  Við pabbi komum upp grindinni. -

13. október.  Smíðuðum kolaklefann úr efni frá H. Ben. og P. Stef.s. -  Páll bætti við stórum kassa á vagninn hjá mér er eg var að flytja viðinn frá H.B.  Spurði hvort sá væri ekki betri, vildi ekkert fyrir! -

14. október.  Sunnudagur.  Enti við kolaklefann með pabba - .  Boðinn í miðdegismat hjá G. Jónsd. Tjg. 5.  (Eplagr. + mjólk & rjómi, steik + kart. + syltutau, jarðarber, kaffi). -  Hitti Sigurjón Ólafsson skipstj. og Magn. Blöndahl og Pál Magn. járnsm. vegna kolafraktúrunnar.  Þeir lofa að lækka hana! -  Les Skírni, Iðunni o.fl. -  Segi ferðasögu mína að norðan. -

15. október.  Tók úrið úr viðgerð.  Borga kr. 2,00 pr. slitna fjöður.  Kaupi 2½ metra af frakkaefni í Vöruhúsinu á 28,00 kr. metrann = 70,00. -  Kem í saum hjá Guðm. Sigurðssyni Lv. 10.

16. október.  Borga kolafrakt, kr. 25 pr. tonnið + 10 kr. uppskipun.  Við pabbi flytjum heim 550 pund [ef merki rétt lesið].

17. október.  Högni Högnason kom og fékk hjá mér sirklakassa.  Þáði kaffi. -  Sótti 2 vagna af kolum í Sjávarborg. -  Mamma sendi Siggu gömlu 2 pd [?].  Sagði ferðasögu.

18. október.  Regn úti.  Hitti Bj. G., hann sækir dót okkar af Ingólfi og færir mér. -  Jón Guðm. hitti eg.  Hann sagði þá alla hafa borgað kr. 25.00 pr. tonnið þá er á Rán sendu, borgað nyrðra, Sigurði.  Sýnil. [?] hvað að snýr! -  Bjarni kom með dótið um kvöldið, þáði ávexti og kex. -

19. október.  Borgaði bókmenntafélagsgjald mitt og Guðm. Halld. -  Sveinn kom.  Eg skar í kýli á honum.  Rakaði mig.  Ofsaregn í dag af og til.  Nú kl. 11 e.h. er rigning og rok.  Les í Kringsjá - grein um ástandið í Rússl. e. Pj. Krapolheim [?].  Þjóðv. hafa nú náð Eysýslu [?] allri. -

20. október.  Regnlaust, en skýjað.  gekk inn Bergst.st. og Óðinsg.  Hitti gamla Stebba frá í sumar - gekk hringinn. -  Við Bjarni viktuðum kol hér heima og í Sjávarb. -  Eg og pabbi fluttum kolaafganginn heim, viktuðum af 6 poka á 100 pund [?]. -  Mæa sótti frakkann minn. -  Vakti frameftir með mömmu.  Las í Mgbl. frá í sept. fram í okt.

21. október.  Sunnudagur.  Regn al[l]taf af og til.  Sótti mynd afa.  Skilaði vikt.  Sótti Mgbl.  Heima.  Les patologiu. -  Les Lýsing Ísl.  Geri upp reikninga mína frá í sumar.

22. október.  Regn.  Veðrið hágrátandi. -  Hitti Sigurð verkstjóra og fékk útb. peninga kr. 115,00 í fæðis-, ferða- og ½kaups peninga. –

[image: image1.wmf]
[Nú hættir Jón smám saman að sinna málefnum sumarsins og snýr sér að náminu.  Hann selur þó kol 24. október.  26. - 27. október “reit” hann lýsingu þá á landssjóðs-

námunum sem urðu tilefni þessarar uppskriftar.  Sjá greinina Kolin á Tjörnesi.

Þetta er óbreytt afrit að öðru leyti en því að hornklofar eru mínir og það sem í þeim er.  Línulengd ræðst af blaðsíðustærð, nema hvað hver dagur hefst fremst í línu eins og hjá Jóni.  

Már Viðar Másson tók saman árið 2000]

